
Dola Ni Akaude Ni Tamata Yadua Ena Baqe

Na i tukutuku raraba vei kemuni kece na itaukei ni Qele, 
ni sa tekivutaki tiko na vakalewe fomu ni kena votai 
vakatautauvata nal lavo ni lisi.

E sa qaravi tiko na vola yaca ena vei valenivolavola kece 
sara ni Matabose ni Qele Maroroi (TLTB) me baleta na 
yasana taucoko e 14. Oqo na veika e gadrevi vei kemuni 
na turaga, marama iTaukel ni Qele me rawa ni oni na 
dolava kina na nomuni akaude yadudua ni baqe ka me 
na vakadrodroi yani kina na nomuni i lavo ni lisi: 

Veika e Gadrevi:

1. Qase (Yabaki 18 ka lako cake) 
a) Dua na ilavelave ni vola ni sucu;
b) Dua na ilavelave ni nomuni TIN Letter se FRCA/FNPF 
 Joint Card; 
c) Dua na ID card; Vola tara ni Veidigidigi, Laiseni ni   
 Draiva, Vola tara ni curu vanua, FRCA/FNPF Joint Card,   
 Tertiary Student ID se Social Welfare Assistance ID card;
d) Dua na ivakadinadina ni tiko e dua na nomuni akaude 
 ni baqe e Viti; oqo me vaka na bank state meet ka tlko 
 kina na sitaba ni baqe se dua na ivola ni vakadinadina  
 ni akaude mai na baqe;

2. Gone (Lailai mai na Yabakl 18)
c) Dua na ilavelave ni vola ni sucu 
d) Dua na ilavelave ni nomuni TIN Letter se FRCA/FNPF 
 Joint Card
e) Dua na ilavelave ni taba veikauyaki (passport -sized 
 photo)

Sa kerei mo ni qai vakalewena talega mai na kena fomu 
vakarautaki (na TLTB SC Form) e na dua ga na neitou 
valenivolavola e voleka vei kemuni. 

Na vakalewe fomu oqo ena dolavi raraba vei kemuni 
kece sa vakacurumi to na yacamuni e na i Vola ni Kawa 
Bula (VKB). la na nodra i votavota ni lisi na gone (lailai 
mai na yabaki 18) e na maroroya tikoga na Matabose ka 
na vakatubutaki me yacova na nodra sa na yacova na 
yabaki 18. 

Kevaka e tiko tale e so na nomuni vakatataro, sa kerei mo 
ni qai veitaratara ga mai

Na Kena Tikici e Dua nai Wase ni Lavo ni Lisi

Na Assignment sai koya na nodra vakadonuya e sivia na 
60% na itaukei ni qele me musuki taumada e dua nai wase 
ni nodrai votavota ni lisi me vagolei kina dua na nodra 
akaude ni baqe ni veivakatoroicaketaki ni bera ni qai 
wasei vakatautauvata na kena vo.

Oqo me vaka e vauci vakalawa e na Tabana e 14(3)e ena 
iTaukei Land Trust Act ka vakatalega kina na Lawatu ni 
Wase Lisi ni Matabose ni Qele Maroroi ni Taukei.

Sa toqai toka oqori e ra eso nai walewale ni Assignment e 
rawa ni ciqoma na Matabose:

a) Tabana ni Veivakavaletaki (Housing Authority);
b) Dinau ni veivakatoroicaketaki tiko ena Baqe;
c) Dau tara vale (Building Contractor);
d) Kabani ni volitaki lori, kei na so tale.

Na i naki ni musu i lavo oqo oya me na vukea:

a) Na vakatoroicaketaki ni bula vakailavo ni itaukei 
 ni qele me sotava nai colacola ni veiqaravi ena vuli,   
 vanua,
b) vakatoroicaketaki ni tikotiko ka kauta mai na bula sautu  
 ena loma ni tokatoka, mataqali, se yavusa;
b) Cavu i kalawa ni itaukei ni qele ki na buturara ni bisinisi.

Na veika e gadreva na Matabose me baleta na 
Assignment:

1. Dua na i vola ni kerekere mai vei iratou na itaukei ni   
 qele me vakamatataki mai kina na yavu kei nai naki ni   
 Assignment;
2. Miniti ni Bose ni Tokatoka, Mataqali se Yavusa ka   
 vakadonui kina nai naki ena dua (1) e cake;
3. Vakaleweni na TLTB Form 5E ka me ra saini mai kina e   
 60% na itaukei ni qele yabaki 18 se sivia;
4. Veidinadinati ni Mata kei na Mataqali (Deed of Trust);
5. Dua nai vola ni veitokoni mai na kabani ni soli dinau 
 (ke taurivaki e dua na dinau);
6. Vola ni veitokoni mai na Yasana.

E vakadeuca taumada na Matabose na kerekere, ka okati 
kina na kena dikevi na rawa-ka se nai lavo ni lisi ni itaukei 
ni qele ena veiyabaki sa oti.

Ni sa vakadonuya na kerekere na Matabose, sa dodonu 
me na tekivutaki sara na musuki ni lavo e na veivula.


